ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «Նորք-Մարաշ բժշկական կենտրոն» փակ բաժնետիրական ընկերության կողմից իրականացվող ներդրումային ծրագրի շրջանակներում 2017 թվականի սեպտեմբերի 8-ից մինչև 2018 թվականի փետրվարի 28-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:

2. Հայաստանի Հանրապետության տնտեսական զարգացման և ներդրումների նախարարին` ապահովել «Նորք-Մարաշ բժշկական կենտրոն» փակ բաժնետիրական ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ԿԱՐԵՆ ԿԱՐԱՊԵՏՅԱՆ

Հավելված

ՀՀ կառավարության 2017 թվականի
__________ -ի N …-Ա որոշման
ՑԱՆԿ

«ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳ ԱԱ-ի
ծածկագիրը
	Անվանումը
	Չափի միավորը
	Քանակը
	Ծագման/արտահանման 
երկիրը
	Արժեքը (դրամ)

	1
	2
	3
	4
	5
	6
	7

	1
	9019
	ԹԱՕ ապպարատ, մեծահասակներ/երեխաներ, շարժական
	հատ
	10
	Ավստրիա/-
	134700580

	2
	8419
	Ստերիլիզատոր ցածր ջերմաստիճանային
	հատ
	1
	ԱՄՆ/-
	52468766

	3
	9019
	Ներքնակ հակապարկելահարուքային
	հատ
	2
	Գերմանիա/-
	2686320

	4
	9405
	Օպերացիոն լամպ, հիմնական և հավելյալ
	հատ
	2
	Գերմանիա/-
	35785456

	5
	9405
	Օպերացիոն լամպ, հիմնական և հավելյալ, տեսախցիկով
	հատ
	1
	Գերմանիա/-
	34194328

	6
	9402
	Սեղան օպերացիոն էլեկտրական
	հատ
	2
	Գերմանիա/-
	101257044

	7
	9402
	Սեղան օպերացիոն էլեկտրական անգիովասկուլյար
	հատ
	1
	Գերմանիա/-
	58111186

	8
	9405
	Լույսի սարք վիրաբույժի գլխի
	հատ
	3
	Գերմանիա/-
	7569912

	Ընդամենը
	426 773 592


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Նորք-Մարաշ բժշկական կենտրոն» փակ բաժնետիրական ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

Ներդրումային ծրագրի շրջանակներում «Նորք-Մարաշ բժշկական կենտրոն» ՓԲ ընկերության նպատակն վերազինել արդեն իսկ գործող բժշկական կենտրոնը ամբողջովին նոր սարքավորումներով: 

Ներկայացված ներդրումային ծրագրի շրջանակներում ընկերությունը նպատակադրված է կատարել ընդհանուր շուրջ 4 մլրդ ՀՀ դրամի չափով ներդրում, սակայն ներկրվող ապրանք​ներից մեծամասնությունը ազատված են ավելացված արժեքի հարկից, որի արդյունքում ԱԱՀ-ով հետաձգվող սարքավորումների նախատեսված գումարը կկազմի մոտ 426,7 մլն ՀՀ դրամ։ 
Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:
3. Տվյալ բնագավառում իրականացվող քաղաքականությունը

Ներդրումների ներգրավում, նոր տեխնոլոգիաների ներդրման խթանում և աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Վերոնշյալ ներդրումների շնորհիվ հնարավոր կլինի ներդնել մի շարք երկրների արտադրության ժամանակակից սարքավորումներ:

Ներդրումային ծրագրի իրագործման արդյունքում կստեղծվի մոտ 22 աշխատատեղ, միջին աշխատավարձը կազմելով՝ 2018թթ.-ին 255 հազ. ՀՀ դրամ, 2019թթ.-ին 265 հազ. ՀՀ դրամ և 2020թթ.-ին 270 հազ. ՀՀ դրամ: 

7. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։

ԱՄՓՈՓԱԹԵՐԹ

«ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն  
	ՀՀ ֆինանսների նախարարությունը ուսումնասիրել է «Նորք-Մարաշ բժշկական կենտրոն» փակ բաժնե​տիրական ընկերության կողմից ներդրումային ծրագրի շրջանակում ապրանքների ներմուծման դեպքում հաշվարկված ԱԱՀ գումարների վճարման ժամկետը երեք տարով հետաձգելու նպա​տակով ՀՀ կառավարության աշխատակազմ ներկայացված հայտը, որի վերա​բերյալ հայտնում ենք հետևյալը:

«Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքի համաձայն` հայտին կից ներկայացված ներմուծվող ապրանքների ցանկում նշված ԱՏԳ ԱԱ 9018 և 9022 խմբին դասվող ապրանքների ներմուծումն արդեն իսկ ազատված է ավելացված արժեքի հարկից:

Միաժամանակ, կից ներկայացնում ենք ՀՀ կառավարության 2011 թվականի օգոստոսի 4-ի թիվ 1119-Ն որոշմամբ հաստատված թիվ 2 հավելվածի 8-րդ կետով սահմանված չափորոշիչ-ների գնահատականները:
	Ընդունվել է ի գիտություն։ Կատարվել են համապատասխան փոփոխությունները։

	2
	ՀՀ ԿԱ պետական եկամուտների կոմիտե 
	ՀՀ կառավարության 2011 թվականի օգոստոսի 4-ի թիվ 1119-Ն որոշ​ման 2-րդ հավել​վա​ծով հաստատված կարգի դրույթներով առաջնորդվելով` «Նորք-Մարաշ բժշկական կենտրոն» ՓԲԸ կող​մից ներ​​կայացված` ներ​դրումային ծրագրի շրջանակներում ապրանք​ների ներմուծման  դեպ​քում հաշ​​վարկված ավե​լացված արժեքի հարկի գումարների վճար​ման ժամկետի հետաձգման դիմումի (այսուհետ` Դիմում) վերաբերյալ հայտնում ենք հետև​յալը:

Դիմումին կից ներկայացված ցանկից 1-ին, 4-րդ, 6-ից 16-րդ, 21-ից 27-րդ և 29-ից 31-րդ տողերը անհրաժեշտ է հանել՝ հաշվի առնելով այն, որ կազմակերպությունների և անհատ ձեռնարկատերերի կողմից ներմուծվող ԱՏԳ ԱԱ 9018 և 9022 խմբին դասվող ապրանք​ները ազատված են ավելացված արժեքի հարկից՝ 2001 թվականի հունիսի 29-ի «Կազմա​կեր​պու​թյունների և անհատ ձեռնարկատերերի կող​մից ներմուծվող` ակցիզային հարկով հարկման ոչ ենթակա այն ապրանքների ցանկը հաս​տա​տելու մասին, որոնց ներմուծումն ազատված է ավելացված արժեքի հարկից» ՀՀ օրենքի համա​ձայն (ՀՕ-195):

Դիմումին կից ներկայացված ցանկը անհրաժեշտ է համապատասխանեցնել                2011 թվականի օգոստոսի 4-ի թիվ 1119-Ն որոշման 1-ին կետի 2-րդ ենթակետով (հավելված N2) հաստատված կարգի պահանջներին՝ այն լրացնելով Չափի միավորը սյունակով, ինչպես նաև վերոնշյալ ցանկի 6-րդ սյունակում ապրանքի արժեքները անհրաժեշտ է լրացնել ՀՀ դրամով:      

Հայտնում ենք նաև, որ Դիմումին կից ներկայացված՝ ՀՀ կառավարության որոշման նախագծի վերնագիրը նպատակահարմար է շարադրել հետևյալ խմբագրությամբ.

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՆՈՐՔ-ՄԱՐԱՇ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ  ԴԵՊՔՈՒՄ  ՄԱՔՍԱՅԻՆ  ԵՎ  ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ»: 

Միաժամանակ, ստորև ներկայացնում ենք վերոնշյալ որոշման 2-րդ հավելվածով սահ​մանված կարգի 8-րդ կետով սահմանված չափորոշիչների գնահատականները:
	Ընդունվել է ի գիտություն։
Կատարվել են համապատասխան փոփոխությունները։

	3
	ՀՀ առողջապահության նախարարություն ԼԱ/06.1/11100-17 

2017-09-05
	Ի կատարումն Հայաստանի Հանրապետության վարչապետի 2017 թվականի սեպտեմբերի 4-ի թիվ 02/23.20/19678-17 հանձնարարականի, հայտնում եմ, որ «Նորք-Մարաշ բժշկական կենտրոն» ՓԲԸ-ի կողմից ներկայացված` Հայաստանի Հանրապետության տարածքում օգտագործելու համար նախատեսված տեխնոլոգիական սարքավորումների, դրանց բաղկացուցիչ ու համալրող մասերի, հումքի և նյութերի ներմուծումը հաշվարկված մաքսատուրքից ազատելու հայտի վերաբերյալ, ՀՀ առողջապահության նախարարությունը չի առարկում:
	Ընդունվել է ի գիտություն։


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ ԵՎ 

ՆԵՐԴՐՈՒՄՆԵՐԻ ՆԱԽԱՐԱՐ

ՍՈՒՐԵՆ ԿԱՐԱՅԱՆ

	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ տնտեսական զարգացման և ներդրումների նախարարության կողմից ամփոփված միջին արդյունք

	«Նորք-Մարաշ բժշկական կենտրոն» ՓԲ ընկերություն

	Գնահատման չափորոշիչներ
	ՀՀ տնտեսական զարգացման և ներդրումների նախարարություն
	ՀՀ ֆինանսների նախարարություն
	ՀՀ ԿԱ պետական եկամուտների կոմիտե
	Ամփոփված արդյունք

	Իրատեսականություն և հեռանկարայնություն (5)
	4
	5
	4
	4.3

	Ռիսկայնության աստիճան (5)
	3
	4
	2
	3.0

	Տնտեսության վրա մուլտիպլիկատիվ ազդեցություն (4)
	2
	1
	2
	1.7

	Զբաղվածության ընդլայնում (7)
	3
	3
	3
	3.0

	Նորարարություն և մրցակցային առավելություն (4)
	3
	3
	2
	2.7

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	5
	2
	5
	4.0

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	3
	4
	3
	3.3

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	1
	1
	4
	2.0

	Աշխատանքի արտադրողականություն (3)
	1
	1
	2
	1.3

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	2
	2
	1
	1.7

	Ընդամենը
	27
	26
	28
	27.0


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ ԵՎ 

ՆԵՐԴՐՈՒՄՆԵՐԻ ՆԱԽԱՐԱՐ                                                                                                                         ՍՈՒՐԵՆ ԿԱՐԱՅԱՆ

Կատարող` Ճյուղային տնտեսական քաղաքականության վարչություն Ալեքսանդր Բալբաբյան
(011) 597146

